有一擺破病的時陣
演講：張邵棻  指導：蔡麗珠、蔡政良
各位評判老師、各位同學大家好！我是OO號，今仔日我欲演講的題目是，有一擺破病的時陣
最近咱世界各地的傳染病有夠多，毋但人破病，連雞仔、豬仔嘛攏帶病，予人看到報紙就操煩，看到電視新聞著破膽，真是毋知袂如何是好！無論查甫查某、好額抑是散赤，病起來攏是憂頭結面，身軀像雞胿仔破孔消風，袂食袂睏，束手就縛接受病魔的款待。破病的人痛苦，照顧病人更加辛苦。
自細漢我就腹肚那藥櫥，生做三寶啊身體，無拄好就感冒，看別人底嗽，我就隨中槍，所以阿母一直燉東燉西，佮我補身體、挺元氣，伊講：『有食有行氣，有燒香有保庇』。
    有一擺拄好流感底時行，全台灣的學校攏挫底等，穢著的人很多，嚴重的沒幾天命就休棄，政府無步只好宣佈，只要發燒就佇厝裡歇睏五天，每班只要三個人發燒，就歸班停課一禮拜，我阿婆的身體竟然在這個時陣發燒，救人歐！過二天哥哥就要參加畢業旅行啊，我那沒拄好穢予哥哥，害因朝思夢想的畢業旅行去袂成，我就變成千古罪人了。
雖然哥哥沒破病，阿母嘛愛伊掛嘴掩(口罩)，叫伊骨力洗手。阿母佮我連吃飯嘛在房間裡，逐工幫我房間做消毒，因為我頭兩天發燒，所以四肢無力、頭昏昏腦頓頓，全身軀軟苕苕，藥仔吃完我就睡得不知影人，到第三天精神才轉好，媽媽為著照顧我，無怨無慽、無暝無日，規個人嘛消瘦下來，予人真毋甘。
當我破病時，我才知道健康的重要，俗語講：「趁錢有數，性命愛顧。」鐵拍的人嘛無雙條命，平常時一定愛好好保養，因為細空哪毋補，大空著叫苦。這擺破病的經驗，予我了解著勇健是無價寶，平安是大富貴，原來病痛嘛是咱的老師，塞翁失馬，焉知非福，祝大家身體永遠健康快樂，我的演講到遮結束，多感謝逐家。
